
		1․ Առաջարկում եմ նախագիծը շարադրել հետևյալ խմբագրությամբ․
«ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«  » ———————— 2024 թվականի   N      –Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 19-Ի N 596-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» օրենքի 33-րդ և 34-րդ հոդվածները` Հայաստանի Հանրապետության կառավարությունը   ո ր ո շ ու մ    է.
1. Հայաստանի Հանրապետության կառավարության 2015 թվականի մարտի 19-ի «Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 596-Ն որոշման (այսուհետ՝ որոշում) մեջ կատարել հետևյալ լրացումները․
1) որոշման N 1 հավելվածի 173-րդ կետը «շինարարական-մոնտաժային» բառերից հետո լրացնել «ու Հայաստանի Հանրապետության քաղաքաշինության կոմիտեի նախագահի հրամանով հաստատված ցանկում ներառված ներքին հարդարման» բառերը․
2) որոշման N 5 հավելվածում․
ա․ Ձև N 1-2-ը լրացնել հետևյալ բովադակությամբ նոր՝ 18.1-ին կետով․
18.1. Ներքին հարդարման աշխատանքների              
վերաբերյալ պահանջներ                                     ————————————————————————
                                                         (բազմաբնակարան շենքերի դեպքում նշվում են                                   ՀՀ քաղաքաշինության կոնիտեի նախագահի հրամանով 
հաստատված ցանկում ներառված ներքին 
հարդարման աշխատանքերի նախատեսման 
վերաբերյալ պահանջներ)․
բ․ Ձև N 3-2-ը «համարվում է ավարտված» բառերից հետո լրացնել «(այդ թվում՝                               ՀՀ քաղաքաշինության կոմիտեի նախագահի հրամանով հաստատված ցանկում ներառված ներքին հարդարման աշխատանքները)» բառերը։
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է սույն որոշումն ուժի մեջ մտնելուց հետո ճարտարապետահատակագծային առաջադրանք (նախագծման թույլտվություն) ստացած ծրագրերի վրա։»


	











Ընդունվել է։


	 2․ Հայաստանի Շինարարների Միություն
	03-12-2024թ․

	
	N 170

	 Դիտողություններ և առաջարկություններ չկան:
	Ընդունվել է։ 

	 3․ ՀՀ շրջակա միջավայրի նախարարություն
	10-12-2024թ․

	
	N 1/04.5/13128-2024

	 
 «ՀՀ կառավարության 2015 թվականի մարտի 19-ի N 596-Ն որոշման մեջ լրացում և փոփոխություն կատարելու մասին» Կառավարության որոշման նախագծի վերաբերյալ․
1․ առաջարկվում է որոշման նախագծում փոխել իրավական ակտի տեսակը՝ «Ա» տառը փոխարինելով «Ն» տառով, հաշվի առնելով «Նորմատիվ իրավական ակտերի մասին» օրենքի 34-րդ հոդվածի 2-րդ մասը,
2․ առաջարկվում է որոշման նախագծի նախաբանում «34-րդ հոդվածը» բառերը փոխարինել «33-րդ և 34-րդ հոդվածները» բառերով, հաշվի առնելով, որ նորմատիվ իրավական ակտի փոփոխությունները և լրացումները սահմանվում են «Նորմատիվ իրավական ակտերի մասին» օրենքի 33-րդ հոդվածով։

	



Ընդունվել է։


Ընդունվել է։

	 4․ ՀՀ տարածքային կառավարման և ենթակառուցվածքների նախարարություն
	10-12-2024թ․

	
	N ԴԽ/14.1/40124-2024

	Հայտնում ենք, որ «Հայաստանի Հանրապետության կառավարության 2015 թվականի մարտի 19-ի №596-Ն որոշման մեջ լրացում և փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և առարկություններ չունենք:
	Ընդունվել է։

	 5․ ՀՀ ֆինանսների նախարարություն
	11-12-2024թ․

	
	N 01/11-1/26014-2024

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացում և փոփոխություն կատարելու մասին» Հայաստանի Հանրապետության կառավարության որոշման նախագիծը  և հայտնում է, որ դիտողություններ և առաջարկություններ չունի: 
	Ընդունվել է։

	 6․ ՀՀ Արդարադատության նախարարություն
	13-01-2025թ․

	
	N  /27.3/582-2025

	 «Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով նախատեսվում է լրացում կատարել Հայաստանի Հանրապետության կառավարության 2015 թվականի մարտի 19-ի N 596-Ն որոշման N 1 հավելվածի 173-րդ կետում, որի արդյունքում նշված կետը կունենա հետևյալ բովանդակությունը. 
Կառուցվող (այդ թվում՝ վերակառուցվող, վերականգնվող, ուժեղացվող, արդիականացվող, ընդլայնվող) բազմաբնակարան կամ ստորաբաժանված շենքերի շինարարական աշխատանքների ավարտը` կառուցապատողի հայեցողությամբ, փաստագրվում է ավարտական ակտով` համաձայն N 5 հավելվածի N 3-2 ձևի հաստատված նախագծով նախատեսված՝ շինարարության թույլտվություն պահանջող բոլոր շինարարական-մոնտաժային ու Հայաստանի Հանրապետության քաղաքաշինության կոմիտեի նախագահի հրամանով հաստատված ցանկում ներառված ներքին հարդարման աշխատանքներն իրականացվելուց և օրենքով ու սույն կարգով սահմանված պահանջներին համապատասխան կապալառուի կողմից ավարտված շինարարական օբյեկտը կառուցապատողին հանձնվելուց և կառուցապատողի կողմից այն ընդունվելուց հետո: Բազմաբնակարան կամ ստորաբաժանված շենքի ավարտական ակտի ձևակերպման գործընթացի իրականացման ընթացքում անհրաժեշտ է առաջնորդվել սույն կարգի VII բաժնում՝ ավարտական ակտի (շահագործման թույտվության) ձևակերպման համար՝ 139, 141, 142, 143, 144, 145, 146, 148, 149, 151, 152, 153, 156, 157, 164, 165, 169, 171, 171.1, 171.2, 171.3, 171.4, 172, 172.1, 172.2, 172.3, 172.4 և 172.5-րդ կետերով սահմանված պահանջներով: 
Որպես հիմնավորում նշվել է, որ Նախագծով ներկայացվող լրացումն ու փոփոխությունը հիմք կհանդիսանան կառուցապատման ոլորտում բազմաբնակարան շենքերում կառուցապատողների կողմից գնորդներին վաճառվող  բնակարանների հանձնման նվազագույն չափանիշներ (օրինակ՝ հոսանքի լարերի անցկացում, սալիկների տեղադրում և այլն) սահմանելու և շահագործման ենթակա բնակարանների համար համապատասխան՝ նվազագույն չափանիշներ ներառող եզրակացություն տրամադրելու մեխանիզմի ներդրման համար, ինչը կնպաստի կառուցապատման ոլորտում նոր ներդրումային ծրագրերի ներգրավմանն ու իրականացմանը և լուրջ խթան կհանդիսանա կառուցապատման ոլորտի զարգացման համար:
Վերոնշյալի կապակցությամբ հարկ ենք համարում հայտնել, որ Հայաստանի Հանրապետության քաղաքաշինության կոմիտեի նախագահի կողմից համապատասխան հրաման ընդունված լինելու դեպքում՝ Նախագծում անհրաժեշտ է լրացումը վերանայել և նշել համապատասխան իրավական ակտի վավերապայմանները, հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջները, համաձայն որոնց՝ (…): Ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:












Միաժամանակ հայտնում ենք, որ, եթե Նախագծով նախատեսված լրացումը դիտարկվելու է որպես լիազորող նորմ Հայաստանի Հանրապետության քաղաքաշինության կոմիտեի նախագահի կողմից համապատասախան հրամանի ընդունման համար, ապա՝ հարկ է նկատի ունենալ, որ «Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ կետի համաձայն՝ ենթաօրենսդրական նորմատիվ իրավական ակտը` Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտ է: 
Ինչ վերաբերում է Նախագծի հիմնավորմանն այն մասին, որ Նախագծով նախատեսված կարգավորումները հիմք կհանդիսանան շահագործման ենթակա բնակարանների համար համապատասխան՝ նվազագույն չափանիշներ ներառող եզրակացություն տրամադրելու մեխանիզմի ներդրման համար, ապա՝ Հայաստանի Հանրապետության կառավարության 2015 թվականի մարտի 19-ի N 596-Ն որոշման N 1 հավելվածի 176-րդ կետի համաձայն՝ Տարածքային բաժինը և շահագրգիռ մարմինները, Հայաստանի Հանրապետության օրենսդրությամբ իրենց վերապահված իրավասության սահմաններում, տալիս են եզրակացություն՝ ստորագրելով ընդունող հանձնաժողովի ակտը` հավաստելով ավարտված շինարարական աշխատանքների համապատասխանությունը հաստատված նախագծային փաստաթղթերին, տրամադրված տեխնիկական պայմաններին և սույն կարգի պահանջներին` դիմումն ստանալու օրվանից 10-օրյա ժամկետում: Նշված դրույթից բխում է, որ նախատեսված կարգավորումներով համապատասխանության ստուգումը և դրա արդյունքում եզրակացության տրամադրումը վերաբերում է միայն շինարարական աշխատանքներին:
Բացի այդ, հարկ ենք համարում հայտնել, որ նախատեսված լրացման արդյունքում բազմաբնակարան շենքի ավարտական ակտի տրամադրումը պայմանավորվում է նաև ՀՀ քաղաքաշինության կոմիտեի նախագահի հրամանով հաստատված ցանկում ներառված ներքին հարդարման աշխատանքների ավարտով, մինչդեռ, օրինակ՝ Հայաստանի Հանրապետության կառավարության 2017 թվականի դեկտեմբերի 21-ի թիվ 1734-Ն որոշման 1-ին կետով հաստատվել է պետական ծառայողներին մատչելի բնակարաններով ապահովման ծրագրի շրջանակներում Երևան քաղաքի Ադոնցի փողոցի NN 4 և 4/3 հասցեներում (Արաբկիր վարչական շրջան) կառուցվող բազմաբնակարան շենքային համալիրների բնակարանների վաճառքի կարգը, որով սահմանված են ներքին հարդարման աշխատանքների ցանկը, իսկ 28-րդ կետի 1-ին ենթակետի ա. և բ. պարբերությունների համաձայն՝ Պետության և շահառուի միջև կնքվող գույքի առուվաճառքի նախնական պայմանագրի հիմնական պայմաններն են՝
1) միավորի գինը. բնակարանի համար՝ գրանցված (ներքին) մակերեսը բազմապատկած՝
ա. սույն կարգով նախատեսված ներքին հարդարմամբ՝ 310,000 հազ. դրամով,
բ. շահառուի ցանկությամբ, առանց ներքին հարդարման, սակայն արտաքին դռների և պատուհանների տեղադրմամբ՝ 285,000 դրամով:
Վերոնշյալից բխում է, որ հնարավորություն է նախատեսված բնակարանը ձեռք բերել առանց ներքին հարդարման, ուստի նախատեսված կարգավորումների արդյունքում կարող է առաջանալ կառուցապատողին ավարտական ակտի տրամադրման անհնարինություն: Նշվածը հիմք ընդունելով՝ գտնում ենք, որ նախատեսված կարգավորումներն ունեն վերանայման կարիք:

	

































Ընդունվել է։
Համաձայն ՀՀ քաղաքաշինության կոմիտեի կողմից տրամադրված տեղեկատվության՝ ՀՀ քաղաքաշինության կոմիտեի նախագահի կողմից համապատասխան հրաման դեռևս չի ընդունվել։ Նախատեսվում է սեղմ ժամկետներում լրացում կատարել ՀՀ քաղաքաշինության կոմիտեի նախագահի 2017 թվականի սեպտեմբերի 11-ի թիվ 128-Ն հրամանի մեջ («Բնակելի, հասարակական, արտադրական շենքերի և շինությունների նախագծային փաստաթղթերի կազմը և բովանդակությունը սահմանող կանոնները հաստատելու և Հայաստանի Հանրապետության քաղաքաշինության նախարարի 2006 թվականի նոյեմբերի 29-ի N 273-Ն հրամանն ուժը կորցրած ճանաչելու մասին»), որտեղ ՀՀ քաղաքաշինության կոմիտեի նախագահի հրամանի վավերապայմանները կլինեն հստակեցված։

Նախագծով նախատեսված լրացումը չի դիտարկվելու որպես լիազորող նորմ։





































Չի ընդունվել։
 Քանի որ ներկայացված նախագծով առաջարկվող կարգավորումները տարածվելու են ՀՀ կառավարության որոշման նախագծի ընդունումից հետո ծագած հարաբերությունների վրա։ 

	 7․ ՀՀ վարչապետի աշխատակազմի իրավաբանական վարչություն

	N  02/12.12/4326-2025

	      «Քաղաքաշինության մասին» օրենքի 25-րդ հոդվածի 1-ին մասի համաձայն՝ 
շենքերի, շինությունների կառուցման ավարտը փաստագրվում է շինարարության ավարտական ակտով տվյալ օբյեկտի շինարարության թույլտվության համար հիմք հանդիսացող հաստատված ճարտարապետաշինարարական նախագծային փաստաթղթերով նախատեսված՝ շինարարության թույլտվություն պահանջող բոլոր շինարարական աշխատանքներն իրականացնելուց հետո:	Այս համատեքստում պարզաբանման անհրաժեշտություն ունի, թե ներկայացված նախագծով ներքին հարդարման ինչ աշխատանքների մասին է խոսքը, որոնք շինարարության թույլտվություն են պահանջում:
	Ընդունվել է։
Համաձայն ՀՀ քաղաքաշինության կոմիտեի կողմից տրամադրված տեղեկատվության՝ ՀՀ քաղաքաշինության կոմիտեի նախագահի կողմից համապատասխան հրաման դեռևս չի ընդունվել։ Նախատեսվում է սեղմ ժամկետներում լրացում կատարել ՀՀ քաղաքաշինության կոմիտեի նախագահի 2017 թվականի սեպտեմբերի 11-ի թիվ 128-Ն հրամանի մեջ («Բնակելի, հասարակական, արտադրական շենքերի և շինությունների նախագծային փաստաթղթերի կազմը և բովանդակությունը սահմանող կանոնները հաստատելու և Հայաստանի Հանրապետության քաղաքաշինության նախարարի 2006 թվականի նոյեմբերի 29-ի N 273-Ն հրամանն ուժը կորցրած ճանաչելու մասին»), որտեղ ներքին հարդարման  եզրույթով պահանջվող աշխատանքների մասով, որոնք շինարարության թույլտվություն են պահանջում, կլինեն հստակեցված։

	 8․ ՀՀ վարչապետի աշխատակազմի տարածքային զարգացման և շրջակա միջավայրի հարցերի  վարչություն

	1․ Նախագծի 1-ին կետի 1-ին եթակետում և 2-րդ ենթակետի ա,բ պարբերություններում հստակեցված չեն Քաղաքաշինության կոմիտեի նախագահի հրամանի վավերապայմանները: Հաշվի առնելով «Նորմատիվ իրավական ակտերի մասին» օրենքի 18-րդ հոդվածի 6-րդ մասը՝ առաջարկում ենք հստակեցնել:














    


2. Նախագծով նախատեսվում է կառուցվող (այդ թվում՝ վերակառուցվող, վերականգնվող, ուժեղացվող, արդիականացվող, ընդլայնվող) բազմաբնակարան կամ ստորաբաժանված շենքերի  շինարարական աշխատանքների ավարտը  փաստագրող ավարտական ակտում ներառել ներքին հարդարման աշխատանքների իրականացված լինելու հանգամանքը, մինչդեռ հարկ է նկատի ունենալ, որ Որոշման N 1 հավելվածի 184-րդ ենթակետով նախատեսված է, որ բազմաբնակարան կամ ստորաբաժանված շենքի ներքին հարդարման աշխատանքները իրականացվում են նախքան շահագործման թույլտվության փաստագրումը:
   Հարկ է նկատի ունենալ նաև N 1 հավելվածի 191-րդ ենթակետով նշված  բազմաբնակարան կամ ստորաբաժանված շենքի առանձնացված գույքային միավորների  ներքին հարդարման շինարարական աշխատանքների ոչ լրիվ իրականացումը, որը շահագործման թույլտվության մերժման հիմք չի հանդիսանում:
   3. Նախագծի 1-ին կետի 2-րդ ենթակետով նախատեսվում է Ձև N 1-2-ը լրացնել ներքին հարդարման աշխատանքների պահանջների վերաբերյալ դրույթով, մինչդեռ հարկ ենք համարում նշել, որ Ձև N 1-2-ի 18-րդ կետը վերաբերում է հաշմանդամություն ունեցող անձանց պաշտպանության միջոցառումներին, ուստի գտնում ենք, որ նշված դրույթը 18-րդ կետից հետո նախատեսելը լրամշակման կարիք ունի:
   Միաժամանակ՝ հաշվի առնելով «Հաշմանդամություն ունեցող անձանց իրավունքների մասին» օրենքում կիրառել ձևակերպումները՝ առաջարկում ենք քննարկել Որոշման 18-րդ կետում «հաշմանդամների» բառը վերանայելու հանգամանքը:
   4. Նախագծի 1-ին կետի 2-րդ ենթակետի «ա» և «բ» պարբերություններով նախատեսվում է ներքին հարդարման պահանջների վերաբերյալ լրացումներ իրականացնել Ձև N 1-2-ում և Ձև N 3-2-ում, մինչդեռ հարկ է նկատի ունենալ, որ նույն տրամաբանությամբ պետք է լրացում նախատեսվի նաև Ձև 3-2-2-ում:
   5. Առաջնորդվելով ՀՀ կառավարության 2021 թվականի փետրվարի 25-ի N 252-Լ որոշմամբ հաստատված հավելվածի 20-րդ կետի 4-րդ կետով և ՀՀ կառավարության 2018 թվականի հոկտեմբերի 10-ի N 1146-Ն որոշմամբ հաստատված հավելվածի 3-րդ կետով սահմանված պահանջներով՝ առաջարկում ենք Նախագծին կից ներկայացնել նաև հանրային քննարկման տեղեկանքը:
   7. Նախագծին կից ներկայացված հիմնավորման 2-րդ կետում անդրադարձ է կատարվել արտանետվող թափոնների քանակի մեծացմանը, ինչը Նախագծի տրամաբանության ներքո անհասկանալի է և պարզ չէ՝ ինչ առնչություն ունի Նախագծով առաջարկվող կարգավորման հետ:
Առաջարկում ենք հստակեցնել:
	Ընդունվել է։
[bookmark: _Hlk190958297]Համաձայն ՀՀ քաղաքաշինության կոմիտեի կողմից տրամադրված տեղեկատվության՝ ՀՀ քաղաքաշինության կոմիտեի նախագահի կողմից համապատասխան հրաման դեռևս չի ընդունվել։ Նախատեսվում է սեղմ ժամկետներում լրացում կատարել ՀՀ քաղաքաշինության կոմիտեի նախագահի 2017 թվականի սեպտեմբերի 11-ի թիվ 128-Ն հրամանի մեջ («Բնակելի, հասարակական, արտադրական շենքերի և շինությունների նախագծային փաստաթղթերի կազմը և բովանդակությունը սահմանող կանոնները հաստատելու և Հայաստանի Հանրապետության քաղաքաշինության նախարարի 2006 թվականի նոյեմբերի 29-ի N 273-Ն հրամանն ուժը կորցրած ճանաչելու մասին»), որտեղ ՀՀ քաղաքաշինության կոմիտեի նախագահի հրամանի վավերապայմանները կլինեն հստակեցված։

Նախագծով առաջարկվող կարգավորումներով բազմաբնակարան կամ ստորաբաժանված շենքերի  շինարարական աշխատանքների ավարտը  փաստագրող ավարտական ակտում պետք է ներառվեն ներքին հարդարման աշխատանքները։ Այսինքն, Նախագծի ընդունման պարագայում, լրակազմի ամբողջական ապահովման պարագայում միայն կտրվի շահագործման թույտվություն։

Կառուցապատողի կողմից իրականացվող կառուցապատման աշխատանքների հետ միաժամանակ իրականացվող նվազագույն ներքին հարդարման աշխատանքները բազմակի անգամներ կրճատում են շրջակա միջավայր անտանետվող թափոնների քանակը։ 



